
HOOR ALLES, SIEN ALLES EN DOKUMENTEER ALLES...

Ons harte klop weéér!

Deur Alazné Labuschagne

Ons harte klop wéér doef-doef, Durbies! Op 15
Februarie 2022 het die Hoérskool Durbanville,
sonder om toe te laat dat twee jaar se stilstand
hulle onderkry, die voorreg gehad om aan die
Top-4 atletiekbyeenkoms teen The Settlers,
Fairmont High en Hoérskool Brackenfell deel te
neem.

As gevolg van die Covid-19 regulasies kon slegs
vanjaar se matriekleerders van elke skool die
dag saam met die deelnemende atlete geniet.
Daar was ongelukkig geen ouers op Coetzen-
burg Stadion se gronde toegelaat nie.

Die dag het begin met opgewonde leerders wat
op busse by Coetzenburg arriveer. Hulle het hul
sitplekke op die pawiljoen ingeneem en na al die
tyd wat hulle tydens die grendeltydperk in hulle
huise deurgebring het, uit volle bors gesing om
ons atlete aan te moedig. Jy kon skaars ’'n
gesprek op die pawiljoen voer soos die jolige
gesingery van ons matriekleerders deur die dag
plaasgevind het.

Wanneer ons atlete nie op
die baan of veld presteer het
nie, het hulle saam gesing en
dit het die perfekte beeld van
Durbie-eenheid geskep.

o

Hoérskool Durbanville het weggestap met harte
wat behoorlik ge-doef-doef het toe hulle die
bekers vir die beste dogtersatletiekspan en die
beste seunsatletiekspan verower het en boonop
as die algehele wenners van die 2022 Top-4 at-
letiekbyeenkoms gekroon is!

Al die nuwe rekords van ons atlete het groot
vreugde verskaf en die dag was immers 'n reuse
sukses. ®



Liewe, dierbare Durbies

Hallo, my naam is Chloe Veldsman, en ek is julle
kaptein vir die vlug. Saam met my in die kajuit is
die onderkaptein: Isabelle Naudé. Namens Die
Koeberger, wil ek julle bedank dat julle gekies
het om saam met Viug 2022 vanaf Durbanville
na ongekende hoogtes te vlieg. Ons hoop dat jy
elke oomblik geniet. Hierdie spesifieke vliegtuig
was in 2021 in vir herstelwerk, maar is nou weer
lugwaardig.

Voordat julle die naaste uitgang identifiseer, wil
ek eers ons lugwaardinne aan julle voorstel:
juffrou A Prinsloo (ons hooflugwaardin), Alazné
Labuschagne, Ana Watson, Anika Cornelius,
Anke Hols, Ann-ne Venter, Danny Roux, Franci
Malherbe, lIsabelle Naudé, Jessica Palmer,
Karla Delport, Kean Serfontein, Lindi van Wyk,
Natalie Goldswain, Zenae de Villiers. Indien julle
enige versoeke het, is hulle die persone om te
vra. Ons is ook opgewonde om in kwartaal 2 drie
graad 10-lede te verwelkom!

Kajuitpersoneel, berei asseblief voor vir opstyg.

Groete.
Chloe Veldsman

DIE KOEBERGER HOOR ALLES, STEN ALLES EN DOKUMENTEER ALLES...

Deur Isabelle Naudé

En net so het nog 'n matriekgroep gematrikuleer.
En nie net sommer so nie, maar met 'n 100%
slaagsyfer! Dit is die eerste keer in sewe jaar wat
Hoérskool Durbanville 'n 100% slaagsyfer
behaal het. Baie dankie aan elke matrikulant wat
ure voor die boeke spandeer het en hierdie
slaagsyfer verwerf het.

Die Koeberger wil ook graag baie geluk sé aan
die top 10 van 2021.

In die tiende posisie is Jean Raimond met 'n
gemiddeld van 85%. Daniél de Goede het met’'n
gemiddeld van 85,83% die negende plek op die
top 10 verwerf. In die agtste plek is Le Roux
Cronje met 'n gemiddeld van 86,17%. In die
sewende plek is Jost Saayman met 'n gemiddeld
van 87,50%. Schalk Westraad staan in die sesde
posisie op die top 10 met 'n gemiddeld van
88,17%. Reese Tulleken se gemiddeld van
89,50% verower die vyfde posisie. In die vierde
plek is Ruan Cronje met 89,83%. In die derde
plek is Inge Botes met ’n gemiddeld van 90,83%.
Liam Slabbert staan in die tweede posisie met’'n
gemiddeld van 92,33%. En laaste, maar beslis
nie die minste nie, is ons Dux-leerder, Masson
Joubert met 'n gemiddeld van 92,83%.

Baie geluk aan Dux-leerder Masson Joubert.
Masson studeer tans aktuariéle wetenskap aan
die Universiteit van Stellenbosch. Die Koeberger
het vir Masson gevra wat sy motivering was en
hier is sy antwoord:

KLASVAN 2021

92,83% Toppresteerder - Masson Joubert
26 A-gemiddeldes | 84,2% Slaag met Baccalaureus
6leerders 7A's| 8leerders 6 A's | 11 leerders 5 A's

Baie geluk DURBIES, ons is frofs op julle - HSD Personeel

“Na 12 jaar se harde werk, het ek
gedink ek 1s dit aan myself
verskuldig om regtig 'n goele
akademiese poging aan te wend om
my skoolloopbaan af te sluit.

So, ek wou maar eintlik net graag die
akademiese aspek van my skoolloopbaan op ’'n
hoogtepunt afsluit.”

Die Koeberger het ook vir Masson gevra vir
enige wyse woorde vir die matrieks van 2022:
“Leer hard, kuier hard, geniet dit en moenie
bang wees om foute te maak nie. Julle is nou in
'n lewensfase waar julle 'n klomp belangrike
lewenskeuses moet maak. Alhoewel dit nie
ligtelik opgeneem moet word nie, is dit krities
dat die druk wat hierdie keuses op jou kan sit,

nie jou laaste jaar van skool moet oorheers (of
bederf) nie.” ®



DIE KOEBERGER HOOR ALLES, SIEN ALLES EN DOKUMENTEER ALLES...

Durbie Mentorskap

Deur Anke Hols

Almal van ons het eerstehandse ervaring van
hoe om te “hoérskool”. Ons ken die emosionele
op-en-af tuimeltrein, die konstante verandering
van vriendekringe en die “wie is ek?” vragie wat
so nou en dan kop uitsteek. Dit is eenvoudig die
uitdagendste, tog die beste vyf jaar van jou lewe
(tot dusveér).

Volgens Maslow se hiérargie is om te behoort en
om geliefd te voel derde op die ranglys van
basiese behoeftes van die mens. DIlL MENS
KAN BLOOT NET NI ALLEEN FUNK-
SIONEER NIE EN DAAROM IS DIT VAN
KARDINALE BELANG DAT ONS AS MEDE-
TIENERS, EN MEDE-DURBIES, HANDE VAT
EN MEKAAR HELP EN ONDERSTEUN WAAR
NODIG.

Die matriekmentorspan se program, onder
leiding van Megan Schutte en Jac Pienaar,
behels dat elke graad 8 deel is van 'n groepie
met 'n matriekleerder as 'n mentor.

So kan die graad 8’s mekaar leer ken en mekaar
emosioneel, sowel as by buitemuurse aktiwi-
teite, ondersteun.

Die doel van hierdie program is juis om die
gevoel van samehorigheid onder ons nuwelinge
te skep sodat hulle elkeen se hart binnekort
“‘Doef-doef, Durbies!” sal klop!

DEELNAME WORD IN GROEPIES AANGI-
HITS OM TE VERSEKER DAT ELKEEN HULLE
PLEKKIE IN DIE SON KRY.

Die mentors behou regdeur die jaar kontak met
hul groep deur middel van mentorskapby-
eenkomste en addisionele samekomsgeleent-
hede. Hou jou ore op die grond vir 'n paar ge-
leenthede in die tweede kwartaal.

Ek glo vas dat ons met hierdie mentorskap-
program en -span die graad 8's se harte in
Hoérskool Durbanville tuis sal laat voel, hulle sal
leer hoe om te “hoérskool” en dat hulle die
onvergeetlike reis van hul hoérskoolloopbaan
met selfvertroue sal kan aanpak met die wete dat
die Durbie-familie bankvas agter hulle staan!

Skoenlappers, sjokolades en liefde

Deur Jessica Palmer

CUPID HET NA TWEE JAAR
WEER IN HOERSKOOL DURBAN-
VILLE SE AKTIWITEITSENTRUM
KOM BOOGSKIET - EN DIE LIEF-
DE KON NIE GENOEG BLLOM NIE!
Die seniors is op die rooitapyt met’n
verversinkie in die een hand, 'n blom
in die ander en glansende silwer
skoene, wat sommer binnekort
uitgeskop is, verwelkom.

Vir ontvangs, het juffrou Chrisna
Esterhuyse en juffrou Suretha
Theron ’'n paar klinkklare klanke
bymekaargebring om ons van top-
vermaak te verskaf.

Binne die betowerende woud was
daar iets van alles: 'n fotohoekie, 'n
kostafel, 'n gewilde “doughnut pin-
bord” en vele meer. Om elke draai
was 'n professionele fotograaf wat
ons skool se gunstelingoomblikke
op kamera vasgevang het.

En alhoewel die skud-skud musiek
die moeite werd was, kon die
Durbies nie ophou vra vir 'n paar
goue sokkietreffers nie. Mag ons tog
nie vergeet dat die magic forest
tema ’'n nuwe betekenis gekry het
toe meneer Venter magic met 'n
noodhulptassie en ’'n af toonnael
uitgevoer het nie.

Die daaropvolgende aand het Dur-
banville vir rondte twee gegaan toe
die juniors met hulle makietie amper
vir die seniors ore aangesit het. Al
wat 'n dame is, het in 'n reénboog-
rokkie opgedaag en die manne het
besonders netjies gelyk. Dit is veilig
om te sé dat hierdie twee aande
suksesvol was.

Tog skuld ons almal vir juffrou Phia
Malherbe en juffrou Leoné Theron
miljoene sjokolades omdat hulle so
'n bederf vir ons aanmekaar geslaan
het.

Die valentynsbal was 'n hoogtepunt
en 'n funksie soos net die Durbies
dit kan doen! &

Deur Anke Hols
“Ma, ek wil 'n Durbie wees!”

Passie, geesdrif en entoesiasme — Durbie bloed is BLOU!

Van debatteer, doele gooi tot moordtoneelanalise — noem dit en dit was daar!

“DURBIE GEES IS PLENTY!” — opeWEEK het hierdie bekende Durbie kreet se woorde waar gemaak.
Sommige gaste is van mening dat die huidige Durbies dalk die aande meer geniet het as die besoekers
self!

Dankie vir julle passie, Durbies — dit straal uit julle uit. Dankie vir julle deelname en dankie dat julle bloot
net die res van die gemeenskap gewys het watse fees dit is om jonk te wees.

Julle het die opeweek een vir die boeke gemaak — en selfs die matrieks jaloers gemaak oor die jare wat
nog vir die res voorlé!

Die toekomstige Durbies het reeds hulle plekkie onder die son gevind — net hier by die skool waar elkeen

iemand is. ¥

Deur Natalie Goldswain

Dit is jou laaste jaar op skool. Wil jy presteer,
hard leer, sosiaal verkeer en steeds balanseer?
En hoe vind jy daardie balans?

PRIORITISEER WEEK VIR WEEK

Jou behoeftes, prioriteite en skoolprogram gaan
weekliks verskil. Gryp ’'n vinnige vyf-minuut-
oomblik op 'n Sondagaand en skryf wat jy in die
komende week moet afhandel en wat jy wil doen.
Evalueer jou tyd en aktiwiteite en pas dit aan.
Maak seker jy onderskei behoorlik tussen be-
langrik en minder belangrik.

DOEN SOVEEL AS MOONTLIK

Jou skoolloopbaan is baie amper verby. Ek stel
voor jy doen alles wat jy nog nie op skool gedoen
het nie en doen dit voluit!

MAAK TYD VIR ONTSPANNING

Die lewe kan blitsvinnig verbyhardloop en voor-
dat jy jou oé kan knip, is jy doodmoeg. Al voel dit
vir jou onnodig, bly dit broodnodig om

™

eluxe Coffeeworks

-

Deur Chloe Veldsman

asem te skep. Maak dus tyd om te ontspan —
hetsy dit stap, slaap of 'n avontuurlustige dag of
aand uit is.

BLY GESOND

Matriek is besig. 'n Mens kan vinnig van jou
gesondheid tred verloor. Maak seker jy gee ge-
noeg aandag aan jou fisiese en geestelike
gesondheid. Eet gesond, drink baie water, slaap
genoeg en probeer so nou en dan met iemand
gesels om van al jou onderliggende stres ontslae
te raak. Maak ook tyd vir geestelike vervulling,
S00s om op Sondae kerk toe te gaan.

Met hierdie paar wenke sal jy beslis jou ewewig
in dié besige jaar bereik. ®

Een van die vreugdes van die lewe,
is die reuk van varsgemaalde
koffiebone of 'n gesmelte
malvalekker in warm sjokolade.
Sewehonderd-en-vyftig... Die
meeste koppies warm drankies wat
al op een dag deur Deluxe
Coffeeworks verkoop is. Met
ervare, hulpvaardige en vriendelike
baristas soos Jean, Ernest, Zama,
Mcebisi en Devrol, is dit maklik om

te verstaan hoekom.

Deluxe Coffeeworks se koffiebone
word sorgvuldig gerooster om die
unieke smaak na vore te bring; net
die beste is goed genoeg vir ons
Durbies.

Vind dié trokkie by D’Café se
stoep. Neem asseblief kennis dat jy
verkieslik nie haastig moet wees
wanneer jy Deluxe Coffeeworks
besoek nie: Daar word gekuier dat
die biessies bewe en jou bestelling

word met liefde voorberei.

L

Cheers ('n televisieprogram uit die

80’s) se lirieke som die atmosfeer
om dié trokkie perfek op:
“Sometimes you want to go

where everybody knows your name

and they’re always glad you came.” §



Die vreemdeling op die dorp

Deur Chloe Veldsman

“Dis soos om 'n begrafnis te reél
en dan nie eens die een te
wees wat begrawe word nie,”
kerm Wilma.

“Wat gaan nou aan?” wil Trish
weet terwyl sy langs Mien by die
pousebankie inskuif.

“Jan van Uys wil vir Siemie
matriekafskeid toe vra en het vir
Wilma gesé-vra om hom te help
beplan. Dis al,” sé Mien.

“Ha! Maklik vir jou om te sé. Jy
het reeds 'n metgesel,” rol
Wilma haar oé.

“Ons gaan net as vriende!”
protesteer sy.

“Ek gaan alleen die rooitapyt
afstap. Sielalleen, stoksielalleen
en sommer vingeralleen ook!”

“Moenie stres nie, man. Jy sal
nog jou pot se deksel vind, sé
Trish terwyl hulle by die
klaskamer instap.

“Middag, klas!” groet juffrou
Gouws. “Vandag leer ons oor
clichés.”

“Die volgende gesprek val
onder die prokureur-kliént
vertroulikheid,” word Wilma
herinner.

“Vertel my hoe julle twee
ontmoet het.”

“In 'n klein dorpie, met presies
'n honderd en veertig inwoners,
ken almal mekaar. Jy ken jou
bure, jy ken jou bure se bure en
jy ken hulle bure se bure. Om
daardie rede versprei nuus soos

'n veldbrand. Kort voor lank het
almal van die vreemdeling op
die dorp geweet.

Later is ek ook toe getroud met
daardie einste vreemdeling...
Of, altans, ons was getroud. Dis
my eksman. Ek raak nog
gewoond daaraan om dit te sé.”
Wilma gee ’'n halwe glimlaggie
en kou aandagtig aan die los
velletjie op haar vinger.

Die vrou knik en pen verwoed
iets in haar notaboek neer.

“Wim se ma het in sy
matriekjaar 'n pos by ons
hoérskool gekry en hulle het
Calitzdorp toe getrek. Hy was ’'n
tipiese bleeksiel — lank, maer en
vrééslik slim.” Sy vat ‘n slukkie
water. “Ons het langs mekaar in
meneer Van Dyk se biologieklas
gesit en van daar af het dinge
net soortvan... gebeur. Ons was
selfs saam matriekafskeid toe
en nadat ons klaar studeer het,
het ons getrou.”

b

Die vrou knik en pen verwoed
iets in haar notaboek neer.

“Waar het dinge begin
skeefloop?”

“Om eerlik te wees die dag toe
Wim, die lang, maer bleeksiel,
besluit het om vir hom ’n laat-
my-fris-lyk frokkie te koop en
aan te sluit by Virgin Active. En
toe, skielik, uit die bloute: 'n
skeibrief. Die holruggeryde
verskoning van “dis nie jy nie,
dis ek”.

“Nie net was ek nie meer goed
genoeg vir hom nie, maar was
die hele vroue bestaan ook nie.
Dis korrek, ja. My man het my
vir 'n ander man gelos! Blykbaar
ene Johan (hoe oorspronklik) en
hulle het by die gimnasium
ontmoet. Hoe kon ek in elkgeval
myself met 'n man vergelyk?!
Ek was geskok, maar dit was
nie die ding wat my die meeste
ontstel het nie. Hy het my Libby
van my af weggevat!”

“Julle kind?” loer sy oor haar
bril.

“Nee, ons geliefde Beagle —'n
tweede huweliksherdenking-
geskenk van Wim af.”

“Mevrou Van Wyk, volgens die
polisie word jy daarvan verdink
dat jy by jou vorige adres, waar
Wim en die ene Johan tans bly,
ingebreek het, vir Libby ontvoer
het en daarna vir Johan met ’n
pot se deksel vermoor het...”

“Dis korrek, ja.” &



ONS GEMEENSKAP

’N TWEEDE PANDEMIE AL VIR JARE ONDER ONS NEUSE

Deur Danny Roux

Terwyl die nasie besig is om Covid-19 te beveg,
is die vrouens en kinders van Suid-Afrika
gewikkel in 'n toenemende verlore stryd teen die
pandemie van geslagsgebaseerde geweld.
Geslagsgebaseerde geweld is 'n ontstellende
werklikheid, selfs hier onder ons neuse in die
Durbanville gemeenskap.

Alhoewel geslagsgebaseerde geweld 'n stokoue
probleem is, het dit sedert
die begin van die
pandemie (en veral in die
grendeltydperk) vererger.
Volgens 'n studie deur die
Foundation for Human
Rights in Julie 2020, het
geslagsgebaseerde
geweld regoor die land met |
54% gestyg. In die eerste
week van die grendel-
tydperk is meer as 2 300
gevalle gerapporteer en
nadat die verbod op
alkohol opgehef is, het die
getalle aansienlik ver-
meerder. Binne die eerste
twee weke van vlak 3 van
die Nasionele Staat van
Inperking, is 21 vrouens en
kinders regoor die land
vermoor.

In 2019/20 is 53 293
seksuele misdrywe gerap-
porteer (149 gevalle daag-
liks) waarvan 42 289 van
hierdie gevalle verkragting
was (116 gevalle daagliks).
In 2020 is 2 695 vroue landwyd vermoor. Dit
beteken dat daar elke drie ure 'n vrou vermoor
is. Dié statistieke sluit nie die groot aantal
voorvalle wat nie gerapporteer word, in nie. Dit
sluit ook nie gevalle van geweld wat nie heimlik
gehou word of wat as nie-gewelddadig beskou
word (as gevolg van die normalisering van
diskriminasie en geweld) in nie.

Hoe raak dit die dogters en vrouens van HSD?

Geslagsgebaseerde geweld is orals en affekteer
vrouens regoor Suid-Afrika. Die waarheid is dat
duisende vrouens in konstante vrees lewe. Al
mag 'n vrou dalk nie in onmiddellike gevaar wees

nie, moet dogters en vroue hul daaglikse handel
en wandel navigeer om gevaar te vermy.
Vrouens het geen keuse anders as om die risiko
van geweld en/of misdaad selfs tydens die mees
alledaagse aktiwiteite, soos om te gaan stap of
openbare vervoer te gebruik, te oorweeg nie.
Seksuele teistering en seksisme is al so
genormaliseer dat dogters en vrouens dikwels
nie eers beself dat hulle seksueel aangerand of
geteister word nie. Dit sluit onvanpaste
aanmerkings met seksuele
ondertone, seksuele
grappies en gespot, asook
ongewensde seksuele
aandag en ongewensde
aanraking in.

Wat kan ons Durbies
doen?Gelykheid en waar-
digheid, wat die hoeksteen
vorm van die waardes en
norme van ons Grondwet,
vereis ’'n verandering in
gedrag, persepsie en
houding. Goeie wette is nie
genoeg nie en op ’n manier
selfs nutteloos vir elke
slagoffer. Dit is belangrik
- om as ’'n gemeenskap
geen ver-draagsaamheid
teenoor  seksisme en
geweld te toon. Die beste
manier om die saak aan te
pak, is deur mekaar te
ondersteun, vei-lig te laat
voel en nie die slagoffer te
blameer nie.

Dit is dus elkeen van ons
se plig om alle voorvalle van seksuele
mishandeling/misbruik/teistering  dadelik te
rapporteer en aan die lig te stel.

“To all women who dare speak out, to those
who believe those who speak out, to those
who take on powerful “untouchable” men, to
those who continue doing their own healing
work, | salute you. Our collective voices will
not be silenced.” Lebogang Ramafoko



ONS GEMEENSKAP & LEEFSTYL

DIE LYDING LANGS ONS

Deur Ana Watson

Hier in Durbanville word ons deur verskriklike
armoede en nood omring. Hierdie armoede en
nood is besig om, as gevolg van die impak van

Covid-19 en die grendeltydperk, te
vererger. Daar is soveel honger en
hawelose mense en dit is daagliks
sigbaar in die strate van Durbanville.
Ons sien hulle kaal voete teen die
warm teer, die ribbekas deur die dun
lap wat 'n hemp genoem moet word
en die grasperk wat vir hulle 'n tuiste
geword het. Ons sien hulle sukkel,
maar verkies om oogkontak te
vermy. “Ek het mos nie geld saam-
gebring nie” — die sé-ding wat die
alge-meenste is op pad winkels toe.

Hoe paniekerig het ons nie gevoel toe die ry
tente oorkant Laer-skool Durbanville al langer en
langer geword het nie? Wat 'n verligting was dit

Wenke vir ’n shimmer JY

Deur Zenae de Villiers

Sekere dinge in die lewe verg meer as net
fisieke krag: Soms sal jy ook slim moet wees
om érens te kom. Onthou, wie nie sterk is nie,
moet slim wees.

BOU JOU BREINSPIERE

Om slim te wees, moet jou brein sterk wees.
Oefen jou intelligensie-hoofkantore deur
aktiwiteite te doen wat jou kreatiwiteit en
probleemoplossingsvermoé stimuleer. Bou
legkaarte of vul suduko-raaisels in, want dit
kondisioneer jou breinspiere.

JOU SLIMFOON MAAK JOU NIE SLIM NIE!
Ons is so afhanklik van ons slimfone om
namens ons te dink: Jy onthou nie
verjaarsdagdatums nie, want jy het 'n toep wat
jou daaraan herinner. Jy raadpleeg mnr.
Google, sonder om self eers daaroor kop te
krap. En wanneer jy idees soek, swiep jy deur
Pinterest, jou verbeeldingsvermoé vergete. Jou
brein is slimmer as jou slimfoon, gebraik hom!

nie toe ons sien dat elke tent uiteindelik oornag
verwyder is nie? Dit maak mos nie saak
Waarheen al daardie gesinne skielik moes
verdwyn nie — dit is net 6ns veiligheid
wat belangrik is. Elke keer wanneer
die asblikgrouers deur ons vullis kom
krap, desperaat op soek na ’'n ietsie
waaruit hulle ’'n laaste druppeltjie
waarde kan tap, vloek en skel ons oor
die inbraak op ons privaatheid. Dan,
wanneer hulle hul handewerk op die
grasperk agter Shoprite uitstal om te
verkoop, is ons nie groot genoeg om
erkenning te gee aan hul vin-
dingrykheid nie. Hier in ons dorp leef
die wat het, skouer-teen-skouer met
die wat nié het nie. WAT DOEN ONS WAT HET
OM DIE WAT NIE HET NIE, WERKLIK RAAK
TE SIEN EN OP TE LIG?

SLIM KLINK IS NIE SLIM DINK NIE

Jy probeer soms slim klink deur groot woorde te
gebruik, maar eintlik is dit net 'n klomp jargon
wat vir almal Grieks is. Eintlik klink jy slimmer
as jy iets kompleks in gewone Afrikaans kan
verduidelik, want dan verstaan mense wat jy
verstaan.

Jy kan slim wees! Oefen jou breinspiere, bére
jou domfoon en word s6 'n slimmer jy.

b



DIE KOEBERGER HOOR ALLES, SIEN ALLES EN DOKUMENTEER ALLES...

Deur Ann-ne Venter

Van doeketyd af word die legende van die
euwels verbonde aan televisie kyk van gene-
rasie tot generasie oorgedra. Wat as daar 'n
ander kant van dié legende-blaartjie is? ’'n
Perfekte voorbeeld hiervan is die Curro skole.
Na die ene berugte grendeltydperk, het Curro
besluit om die videospeletjie Minecraft as ’'n
amptelike e-sport by hul instansie te verwelkom.
Elke skool om hul plaaslike Curro en dié skool
self is oor hierdie blink idee aan die gons.

Dit is selfs in ons midde, by Hoérskool
Durbanville, iets wat gedurig oor gespekuleer
word. Volgens die hoofkokkedore van Curro se
beheerliggaam motiveer videospeletjies same-
werking, kritiese denke, kommunikasie en
koderingsvaardighede onder leerders. Hierdie
openbaring is sonder twyfel met 'n ope gemoed
deur die meerderheid van ons skool aanvaar.
Dit is 'n alombekende feit dat videospeletjies
onder die leerders van ons skool 'n gewilde
stokperdjie is en daar is enkeles wat dit ook op
die aanlyn arena kompeterend speel.

So, wat as ons e-sport instel? Volgens FC van
Niekerk, 'n graad 12 Durbie-leerder, is om video-
speletjies as 'n amptelike sport by ons skool in te
stel, 'n gereelde onderwerp waaroor hy en sy
vriende argumenteer: “Hulle praat altyd daaroor.
Hulle wil hé dit moet 'n amptelike ding wees.”
Ding, e-sport, stokperdjie of selfs as 'n professie.
Lee “Flash” Young Ho is 'n Suid-Koreaanse
professionele videospeletjiekampioen. Hy het al
vele rekords gebreek en in 2010 het hy ’'n
algehele salaris van R194 924 verdien slegs
deur die speel van videospeletjies.

'n Langdurige debat oor die vraag of geweld wat
in videospeletjies uitgebeeld word, werklike
geweld kan veroorsaak, het die afgelope paar

jaar opnuut lewenskrag gekry. Die gewapende
man wat op 3 Augutus 2019 in 'n Walmart in El
Paso, Texas, 22 mense doodgeskiet het en 24
ander beseer het, het tydens sy ondervraging
vlugtig verwys na videospeletjiesoldate. Hierdie
feit het daarop gedui dat hy wel vertroud was met
videospeletjiegeweld en baie van die politici was
vinnig besig om videospeletjies te blameer vir
geweld in skole en massaskieterye. Die
spekulasies van die mompel-ooms van die
Amerikaanse regering was later as taboe
verklaar nadat dit ontdek is dat dié man se
motivering wel etiese haat was. Die Federale
Buro vir Ondersoek (FBI) het uitgeklaar dat die
aanval 'n daad van terrorisme en 'n reaksie op
die “Spaanse inval van Texas” was.

Alhoewel hierdie net as 'n uitsondering beskou
kan word, is ons gelukkig in 'n gekontroleerde
habitat waar die speel van videospeletjies wat
geweldadig of skadelik vir ons ontwikkelende
psiges is, gereguleer kan word.

Ek is vas oortuig dat om e-sport as 'n buite-
muurse aktiwiteit by ons skool in te stel, die
groter deel van ons instansie heel tevrede sal
stel en dit sal ook 'n goeie oplossing wees. #




Deur Lindivan Wyk

DIE SKOOLIS VOL VERANDERINGE: KLASKAMERS, SPORTKLERE, BALKIES, TRADISIES, TUINE.
MAAR DIS NIE AL NIE. ONS HET N HELE PAAR NUWE ONDERWYSERS OOK EN DIE KOEBERGER

HET BESLUIT OM HULLE BETER TE LEER KEN.

1.) HOEKOM WOU JUFFROU/MENEER 'N ONDERWYSER WORD?
2.) DEEL’N INTERESSANTE FEIT OOR JOUSELF.

Juf. Naudé

1. Ek het nie beplan om 'n onderwyser te word nie. Ek
het BA Tale gaan studeer, omdat ek baie lief is vir lees.
Na BA Tale het ek onderwys gaan studeer en dit was die
beste ding wat met my kon gebeur het, want ek is mal
daaroor om skool te hou!

2. Ek het in die hartjie van Parys in Frankryk slakke geéet
en dit was die lekkerste slakke wat ek al ooit geéet het en
eintlik ook die laaste.

Juf. Jordaan

1. Ek sou sé ek het nie onderwys gevind nie, dit het my
gevind. Ek was nog altyd baie passievol oor sielkunde en
die besigheidswéreld, dus maak dit sin dat ek voorgraads
en nagraads bedryfsielkunde studeer het. Ek het vir
bietjie meer as 'n jaar my voete in die besigheidswéreld
probeer vind, maar ek glo dat die Here 'n ander plan vir
my gehad het. Ek het toe verder studeer en my
psigometrika kwalifikasie gekry terwyl ek by die
Departement van Onderwys gewerk het. Hier kon ek my
passie vir sielkunde kombineer met opvoedkunde en ek
het elke liewe oomblik daarvan geniet. Daarna het ek my
NGOS gedoen. My persoonlike visie is om mense te help
om hulle persoonlike potensiaal te ontdek en hulle dan te
help om dit te ontwikkel. Dit pas vir my perfek in die
onderwys/leerondersteuning rol in.

2. Ek is eintlik 'n “undercover nerd”. Ek wil altyd weet hoe
iets werk en hoekom iets belangrik is. Ek is baie lief vir
leer en lees en sal graag nog verder wil studeer.

Juf. De Wet

1. Ek dink dis ’'n goeie beroep om al my passies uit te
leef: my liefde vir sport, my liefde om met mense te werk
en my liefde vir wiskunde as vakgebied.

2. Ek wou eintlik 'n kunsjuffrou geword het of 'n
kunstenaar.

Juf. Coetzee

1. Ek wil 'n verskil in ‘n kind se lewe maak en dit maak
dan ’'n verskil in myne.

2. Ek is baie lief vir swem, maar my grootste vrees is om
te verdrink.

Mnr. Dietsiso
1. Aanvanklik wou ek 'n hartchirurg gewees het, maar in
my hoérskoolloopbaan het iets baie merkwaardig met my

gebeur. Ek het in verskriklike groot armoede grootgeword
en amper hoop verloor. Toe ontmoet ek 'n onderwyser
wat so baie vir my omgee en ek het besef om ’n
onderwyser te wees, die merkwaardigste ding is wat jy
kan doen. So a.g.v. die groot impak wat 'n onderwyser op
my lewe gehad het, het ek besluit om ook die onderwys
te betree. So, ek is nou nie ’n hartchirurg nie, maar ek is
'n chirurg wat werk met kinders se koppe, hulle harte en
alles van die kind.

2. Ek kan glad nie sing nie, maar ek is baie lief vir sing.
Ek is betrokke by netbal tot op nasionale vilak.

Mnr. Louw

1. Ek het ’n onderwyser geword, want dit is vir my lekker!
Ek geniet my werk. Dit was nie die oorspronklike plan nie,
maar ek het lank terug by 'n skool wat 'n
instaanonderwyser nodig gehad het, gehelp en so baie
daarvan gehou dat ek besluit het om dit te doen.

2. Ek het vir twee jaar in Rusland gebly. Ek hou van toer
en koffie, so elke keer wanneer ek érens reis, koop ek nie
'n poskaart of 'n sleutelhouer nie; ek koop 'n koffiebeker
met die land se vlag, of die stad se “skyline” of iets
besonders van daardie plek.

Juf. Eygelaar

1. Ek wou 'n onderwyser word omdat ek graag mense
wou inspireer om hulle volle potensiaal se bereik of ten
minste op die pad te kom om hulle potensiaal te
ontwikkel.

2. Ek loop met 'n klippie in my regter knie rond. Ek het op
laerskool saam met die seuns op die teerblad krieket
gespeel en ek wou nie teen 'n seun verloor om die bal te
gaan haal toe ons veldwerk doen nie. Ek koop toe die
grond en ek het geweier om steke te kry, ek was te bang
daarvoor, so toe bly daar 'n klippie agter in my weefsel en
hy is nou nog daar.

Juf. Du Plessis

1. Ek dink dit is belangrik dat ons 'n impak op jong mense
se lewens maak. Ek het goeie onderwysers gehad wat 'n

positiewe impak op my lewe gemaak het, so ek hoop om

dieselfde vir huidige jongmense te doen.

2. Ek het 'n troeteldierkokketiel met die naam Piper en sy
is mal oor koffie. &

